
Regulamente edituriale ed eticu di u situ web 

di a Cunfraternità di a Venzulasca 

 

Preambulu 

U situ web di a Cunfraternità di a Venzulasca hà per scopu di prumove a 

cumpagnia, a so storia, e so attività, i so membri è i valori ch'ella difende.  

Serve di spaziu d'infurmazione, di tramandera, di memoria è di spartera nantu à a 

vita di a cumpagnia, di u paese di a Venzulasca, è, in generale, u patrimoniu 

culturale è spirituale di a Corsica.  

Issu regulamentu definisce i principii chì avvianu a cuncezzione, a publicazione è a 

gestione di i cuntenuti diffusi nantu à u situ web. 

 

1 – L’identità di a Cumpagnia 

A Cunfraternità di a Venzulasca hè prufundamente attaccata à a so storia, à u so 

patrimoniu è à u so territoriu. U situ web hà per scopu di mette in risaltu :  

• A storia è a memoria di a Cunfraternità ; 

• U patrimoniu religiosu, culturale è di l’architettura di a Venzulasca ; 

 • E tradizione è e pratiche di a Cunfraternità ; 

 • A lingua è a cultura corsa ;  

• E cerimonie, e prucessioni è l'evenimenti à i quali participeghja a Cunfraternità;  

• E persone chì, à traversu e generazioni, anu cuntribuitu à a vitalità di a 

Cunfraternità.  

Tramandà hè una di e missione essenziale di u situ web : trasmette à e generazioni à 

vene sò chì ci hè statu affidatu da quelli chì sò venuti prima. 

 

2 - Rispettu di a tradizione è apertura  

A Cunfraternità hè ereda di una tradizione antica, ma cerca ancu d'integrà sta 

tradizione in u mondu cuntempuraneu.  

U situ web s'impegna dunque à prisentà a Cunfraternità incù fedeltà, in a so storia o 

e so pratiche in u tempu. 

U situ hè accessibile à tutti quelli chì volenu scopre a Cunfraternità, u so patrimoniu 

è e so attività, in un spiritu di rispettu, di fraternità è di bona vuluntà. 

3 - Credibilità è verificazione di l’infurmazioni  

L'infurmazioni publicate nant'à stu situ web devenu esse u più precise è affidabile 

pussibule.  



Si face casu particularmente à :  

• E verificazione di e date, di i nomi è di i lochi ;  

• L'accuratezza di l'infurmazione storiche ;  

• L’identificazione di i fonti quandu hè necessariu ;  

• U rispettu di u cuntestu in u quale sò presentati i ritratti, i ducumenti è e 

testimunianze.  

Quandu l'infurmazioni storiche fermanu incerte o sò sottumesse à diverse 

interpretazioni, u situ web s'impegna à chjarificà li.  

I sbaglii identificati seranu curretti da garantisce a qualità di i cuntenuti. 

4 - Rispettu di e persone 

A Cunfraternità di a Venzulasca difende a dignità di tutt’ognunu. 

In i cuntenuti publicati ùn ci deve esse alcuna parola chì sia : 

•  Inghjuriosa o diffamatoria ; 

•  Discriminatoria ; 

•  Odiosa o viulenta ; 

•  Destinata à strazià una persona o un gruppu. 

I ritratti, video è e testimunianze chì presentanu ghjente sò publicate in rispettu di i 

so diritti d'imaghjine è di a so vita persunale. 

5 - Corsu è inglese 

A lingua corsa occupa una pusizione particulare in l'identità culturale di a 

Cunfraternità. 

U situ prumove a lingua corsa è incuragisce u so usu in e publicazioni, l’intestati, e 

testimunianze è i cuntenuti ligati à u patrimoniu. 

À u listessu tempu, l'usu di l'inglese rende u situ accessibile à u publicu u più largu 

pussibule. 

A visita di u situ di a Cunfraternità si pò fà sia in corsu sia in inglese 

6 - Ritratti, archivii è ducumenti 

I ritratti, l'archivii è i ducumenti custituiscenu una parte impurtante di a storia di a 

Cunfraternità. 

A so publicazione deve rispettà : 



•  I diritti di l'autori è di i titulari di i dritti ; 

•  I dritti d'imaghjine ; 

•  A vita persunale ; 

•  L'inseme cumplettu di i ducumenti storichi. 

Induve a so origine hè cunnisciuta, i ducumenti è i ritratti sò accreditati di modu 

chjaru. 

I ducumenti cunfidati à a Cunfraternità da persone devenu esse aduprati cù u so 

accunsentu è incù a cunsiderazione di a so natura, à volte persunale o famigliale. 

7 - Testimunianze è memoria cullettiva 

E testimunianze sò una risorza preziosa da capisce a storia di a Cunfraternità è di u 

paese. 

Ponu esse raccolte da anziani membri, altri membri di a Cunfraternità, paisani di a 

Venzulasca, o di tutt’ognunu chì hà un racontu pertinente da sparte. 

Ste testimunianze sò presentate fedelmente è, s’ellu ci vole, piazzate in u so cuntestu 

propiu. 

I racconti orali si ponu qualchì volta scartassi di i fonti storichi scritti ; tantu ste 

differenze sò rispettate è ùn devenu micca esse sguassate artificialmente. 

8 - Publicazioni è nutizie 

L'infurmazioni in leia incù l'attività di a Cunfraternità sò publicate di modu chjaru è 

cù subrietà. 

U situ web presenta, in particulare : 

•  Cerimonie religiose ; 

•  Prucessioni ; 

•  Reunione è eventi ; 

•  Attività culturale ; 

•  Iniziative di spartera di cunniscenze ; 

•  I prughjetti di a Cunfraternità ; 

•  Eventi à i quali participeghja a Cunfraternità ; 

•  Informazioni di a vita di a Cunfraternità.  

E publicazioni devenu esse in cunformità cù u spiritu di a Cunfraternità è ùn 

devenu esse aduprate per scopi chì ùn sò micca ligati à a so missione, in cunfurmità 

cù i so statuti. 



 

9 - Indipendenza è neutralità 

U situ web di a Cunfraternità di a Venzulasca ùn hè micca destinatu ad esse un 

spaziu di pulemiche o di cunfronti pulitichi. 

I cuntenuti publicati devenu favurì l'infurmazione, a cultura, u patrimoniu, a 

spiritualità, a storia è a vita di a Cunfraternità. 

U rispettu di l'opinione individuale hè un principiu fundamentale di a vita 

Cunfraternità. 

10 - Cummenti è cuntribuzioni di i visitadori 

U situ permette à i visitadori di lascià missaghji o cummenti è di mandà 

cuntribuzione chì devenu rispettà i principii di stu regulamente. 

E cuntribuzione ponu esse muderate o sguassate s'elle portanu, in particulare : 

• Linguaghju inghjuriosu o diffamatoriu ; 

• Afronti ad hominem ; 

• Osservazione discriminatorie o odiose ; 

• Informazioni palesemente false ; 

• Publicità indesiderata ; 

• Cuntenutu senza rapportu cù u scopu di u situ. 

Un cumitatu edituriale gestiscerà a muderazione cù l'oghjettivu di mantene un 

spaziu di scambiu rispettuosu è custruttivu. 

11. Publicità è partenariati  

Ogni publicità o partenariatu prisente nant'à u situ deve esse in cumpatibilità cù 

l'imagine, i valori è a finalità di a Cunfraternità di a Venzulasca. U cumitatu 

editoriale ne hè incaricatu. In fine, a Cunfraternità mantena u cuntrollu editoriale 

nantu à i cuntenuti publicati nant'à u so situ. 

12 - Prutezzione di i dati persunali 

Ogni datu persunale raccoltu via u situ web hè adupratu solu per i scopi per i quali 

sò stati cumunicati. 



A Cunfraternità s'impegna à rispettà e regule adatte in termine di prutezzione di i 

dati persunali è di ùn aduprà micca l'infurmazioni persunali di i visitadori per scopi 

chì ùn sò micca ligati à a so raccolta. 

13 - Una memoria viva 

U situ web di a Cunfraternità di a Venzulasca ùn hè solu un arnese di 

cumunicazione. 

Cù u tempu, hè ancu destinatu à diventà un archiviu numericu di memoria, chì 

serve da priservà è tramandà a storia di a Cunfraternità, i so membri, e so cerimonie 

è u so patrimoniu. 

Ogni ducumentu, ritrattu o racontu persunale cuntribuisce cusì à priservà una parte 

di sta memoria cullettiva.. 

14 - U spiritu di stu regulamentu 

 Stu regulamente hè fundatu nantu à unipochi di principii essenziali :  

Fraternità — Rispettu — Tramandera— Memoria — Fede — Cultura — Lingua 

corsa — Apertura.  

Sti principii devenu avvià tutti i cuntenuti è l'attività assuciati à u situ web di a 

Cunfraternità di a Venzulasca.  

U regulamentu pò esse attualizatu rigularmente da riflette l'evoluzione di u situ, e 

pratiche numeriche è i bisogni di a Cunfraternità. 

 

 

 

 


